
Pou Piblikasyon Imedyat: 12 jen 2013 

 

GOUVÈNÈ CUOMO DETAYE REFÒM JENERAL YO POU PA GEN KORIPSYON PIBLIK, POU MODÈNIZE LWA 

POU MOUN VOTE NAN NEW YORK, EPITOU POU REDUI ENFLIYANS LAJAN NAN POLITIK NAN 

SYRACUSE UNIVERSITY  

 

Jodi a, Gouvènè Andrew M. Cuomo te ale nan Syracuse University pou diskite sou yon seri refòm jeneral 

ki pral ede evite koripsyon piblik, modènize lwa pou moun vote ki pase mòd, epitou pou redui enfliyans 

moun k ap fè don lajan nan eleksyon politik yo. 

Pake refòm twa pati Gouvènè a gen ladan yon Lwa sou Konfyan Piblik ki ta kreye yon nouvo klas krim 

koripsyon piblik ak amelyore mwayen pou pouswiv moun ki fè krim yo nan lajistis nan New York pou 

aplike lalwa sevèman kont koripsyon toupatou nan eta a; Refòm sou Eleksyon pral pèmèt moun ki gen 

laj sèz ak disèt ane enskri davans pou vote, pou bay plis aksè nan bilten an pou kandida yo, epi pou 

pèmèt pi plis fleksibilite pou yo konte bilten sou deklarasyon sou sèman; epitou Refòm sou Finansman 

Kanpay Elektoral la ta asire Nouyòkè yo konnen kimoun ki peye pou kanpay elektoral yo, ofri finansman 

piblik pou kanpay elektoral yo pou redui enfliyans moun rich ki fè don yo, epitou pou redui limit gwo 

kontribisyon yo nan New York.  

 

Gouvènè Cuomo di konsa, “Pwosesis elektoral la, sistèm finansman kanpay elektoral la, ak lwa kont 

koripsyon piblik pa konvnab, yo pase mòd epi yo nan bezwen dezespere pou refòm. Pake jeneral refòm 

sa a pral batay kont koripsyon piblik, epitou li pral ede fè pèp la gen konfyans ak asirans nan gouvènman 

an nan tout nivo. Lè nou bay Pwokirè Distri nou yo zouti yo bezwen pou pouswiv moun ki vòlè nan 

gouvènman an ak piblik la nan lajistis avèk efikasite, nou voye yon mesaj aklè pou fè konnen nou p ap 

tolere pratik sa yo ki bay desepsyon, epitou nou fè moun ki fè krim sa yo konnen n ap kenbe yo. 

Lejislasyon sa a pral fè gouvènman an vin yon enstitisyon pou Nouyòkè yo fyè yon fwa ankò.”  

 

William Fitzpatrick ki nan Konte Onondaga di konsa, “Lwa sou Konfyans Piblik Gouvènè a voye yon mesaj 

aklè ak agresif pou fè konnen Nouyòkè yo p ap tolere okenn abi pouvwa reprezantan yo fè nan 

gouvènman an. Lwa ki la kounye a ki defini koripsyon piblik nan New York pa t efikas, epi yo te tonbe 

dèyè lwa federal yo. Lejislasyon Gouvènè Cuomo pral chanje ak ranfòse lwa nou yo pou batay ak 

derasinen eskandal koripsyon ki gaye nan Albany nan dènye ane yo. Lwa sou Konfyans Piblik la se yon 

lwa ki apwofondi, enteresan, epi ki te dwe la depi lontan, epitou mwen ankouraje lejislati eta a pou vote 

lwa a nan sesyon sa a.” 

Michael Arcuri, Ansyen Manm Kongrè ak Pwokirè Distri Konte Oneida, di konsa, “Enfliyans egzajere lajan 

sou sistèm politik nou an kontinye gen yon efè dekourajan sou kapasite ofisyèl ki pase nan eleksyon yo 

pou rezoud pwoblèm ki pi ijan yo. Li afekte moun ki kandida pou fonksyon, moun ki pase nan eleksyon 

pou fonksyon, epi souvan ki lejislasyon yo entwodui ak pibliye. Chanjman Gouvènè a pwopoze yo ap 

amelyore pwosesis demokratik nou an yon fason ki efikas epitou l ap aji pou modere efè lajan sou 

pwosesis eleksyon yo.” 

 

Dwayen Syracuse University College of Law, Hannah R. Arterian, di konsa, “Syracuse University kontan 

anpil pou gen Gouvènè Cuomo pami nou jodi a pou prezante lejislasyon li pou batay kont koripsyon 

piblik epitou pou asire eleksyon jis ak onèt nan eta sa a. Lejislasyon li a pral ede pwokirè yo kondane 

moun ki twonpe gouvènman an piblik la, modènize lwa eleksyon nou yo, epitou limite pouvwa lajan nan 

eleksyon yo. Mwen bat bravo pou Gouvènè Cuomo poutèt li pran pozisyon pou onètete gouvènman an 

isit la nan New York.”  

 

Men kèk nan eleman ki nan refòm Gouvènè a pami lòt yo: 

 

Lwa sou Konfyan Piblik la pou Batay kont Koripsyon  

 

Pou kounye a, lwa ki defini koripsyon piblik nan New York yo pase mòd, epi yo mwen efikas pase lwa 

federal yo pou trennen moun ki fè krim koripsyon piblik nan lajistis. Lwa sou Konfyans Piblik la Gouvènè 

a pwopoze a pral ede batay kont koripsyon piblik epitou lwa a pral fè pèp la gen konfyans nan 

gouvènman an ankò. Lwa sou Konfyans Piblik la gen ladan: 

 

Nouvo Krim pou Vyolasyon Konfyans Piblik la: Nouvo klas Krim Koripsyon Piblik pral: fè li pi fasil pou DA 

yo kondane yon moun poutèt moun nan bay yon fonksyonè piblik lajan anba-tab, kreye yon nouvo krim 

“Koripsyon Gouvènman” epitou kreye yon deli poutèt yon moun pa rapòte yon koripsyon oswa yon 

tantativ koripsyon:   

• Koripsyon: Lwa kont koripsyon nan New York mete yon fado lou enjis pou prèv sou DA yo k ap 

chèche pouswiv moun nan lajistis pou koripsyon. Dapre Lwa sou Konfyans Piblik, DA yo ap kapab 

pwouve yon moun te gen entansyon pou kowonp yon ofisyèl piblik lè yo senpleman detèmine 

moun nan te ofri lajan anba-tab ba yon ofisyèl piblik; lè li ofri lajan anba-tab la, moun ki peye 

lajan anba-tab la ap fè yon krim. DA yo p ap gen obligasyon pou pwouve yon konpreyansyon 

espesyal ant moun ki peye lajan anba-tab la ak moun ki resevwa lajan an. Sa mete lwa New York 

annamoni avèk lwa federal. 

• Koripsyon Gouvènman an: Dapre nouvo lwa a, se sèlman ofisyèl piblik yo ki kapab jwenn 

kondanasyon poutèt “yo twonpe gouvènman an”, pa moun prive yo. Lwa sou Konfyans Piblik la 

pral kreye yon nouvo krim “Koripsyon Gouvènman an” k ap aplike kont nenpòt moun ki twonpe 

piblik la. Moun oswa enstitisyon ki jwenn kondanasyon kapab jwenn santans jiska 25 ane, epi y 

ap jwenn entèdiksyon pou fè biznis avèk leta. 

• Si Yon Moun Pa Rapòte Koripsyon: Pou kounye a, si yon moun pa rapòte koripsyon li pa fè 

okenn krim. Dapre Lwa sou Konfyans Piblik, l ap yon deli pou nenpòt ofisyèl piblik ki pa rapòte 

yon koripsyon. 

 

Nouvo Sanksyon Sevè pou Move Itilizasyon Lajan Kontribiyab yo: Dapre Lwa sou Konfyans Piblik, moun 

ki twonpe piblik la ap ka jwenn sanksyon sevè ak entèdiksyon avi nan travay gouvènman:  

• Plis Sanksyon: Sanksyon pou krim ki konsène byen leta twò fèb, pou pèmèt moun ki twonpe 

piblik la resevwa pinisyon minimòm nan. Lwa sou Konfyans Piblik la pral ogmante sanksyon pou 

krim tankou vòlò, blanchiman lajan, itilizasyon yon òdinatè oswa veyikil san otorizasyon lè yo 

konsène byen leta. Answit, Lwa a pral ogmante sanksyon yo pou “move konduit ofisyèl” ant deli 

ak yon krim k ap gen yon santans jiska 15 zan. 

• Entèdiksyon nan Gouvènman Bay Avi: Pou kounye a, moun lajistis kondane pou krim 

koripsyon kapab toujou fè biznis avèk leta epitou yo kapab toujou sèvi nan fonksyon elektif. 

Dapre Lwa sou Konfyans Piblik, moun lajistis kondane pou koripsyon piblik pral jwenn 

entèdiksyon avi, pami lòt bagay yo, pou resevwa kontra leta, pou gen nenpòt fonksyon elektif 

oswa fonksyon sivil, pou yo enskri kòm yon lòbiyis oswa pou yo vin founisè Medicaid. 

 

Nouvo Zouti pou Pwokirè yo: Pou pi byen ekipe pwokirè distri yo pou aplike lalwa sevèman kont 

koripsyon piblik, Lwa sou Konfyan Piblik bay yo plizyè nouvo zouti:  

• ”Itilize Iminite” pou Temwen yo: Dapre lwa ki la kounye a, yo pa kapab pouswiv yon moun 

lajistis si moun bay temwayaj devan yon gran jiri k ap mennen ankèt sou koripsyon piblik, 

menmsi DA jwenn prèv ki endepandan avèk prèv temwen an bay. Dapre Lwa sou Konfyans 

Piblik, yon temwen ap resevwa sèlman “itilizasyon” imite, pa iminite “pou tranzaksyon”, yon 

fason pou yon DA ka pouswiv temwen an nan lajistis pou konduit kriminèl li nan koripsyon 

piblik. 

• Ranbousman 3 fwa Kantite Lajan Twonpri a: Moun ki twonpe gouvènman an gen sèlman 

obligasyon pou ranbouse kantite lajan yo vòlè kont piblik la. Lwa sou Konfyans Piblik bay DA yo 

posiblite pou mande peman jiska twa fwa kantite lajan pwofi ki fèt nan yon tranzaksyon ilegal 

epi pou chèche sezi byen moun yo akize a. 

 

Fikse Lwa sou Limit yo: Pou kounye a, pwokirè distri yo gen senkan pou pouswiv ofisyèl piblik yo apre yo 

kite fonksyon yo, men mwens tan pou pouswiv moun ki pa ofisyèl piblik ki kolabore avèk yo pou fè 

menm zak koripsyon piblik. Dapre Lwa sou Konfyans Piblik, menm lwa sou limit yo ap aplike kont 

fonksyonè piblik yo ak konplis yo nan fè zak move kondui nan fonksyon piblik.  

 

Yon lèt sipò Asosyasyon Pwokirè Distri Lwa sou Konfyans Piblik Eta New York disponib la a.  

 

Pou jwenn plis enfòmasyon sou Lwa sou Konfyans Piblik, lejislasyon ki pwopoze a disponib la a 

(memorandòm pwojè-lwa a la a).  

Refòm Eleksyon  

 

Lwa sou eleksyon New York yo pase mòd, yo pa efikas, epi yo limite demokrasi a. Lejislasyon Gouvènè a 

pwopoze a ta fè refòm nan lwa sou eleksyon eta a pou ranfòse demokrasi epi pou fè Nouyòkè yo gen 

konfyans nan gouvènman an ankò. Men sa ki nan Refòm sou Eleksyon Gouvènè a mete anplas la: 

 

Inite Ranfòsman Endepandan nan Komisyon Eleksyon yo: Estrikti Komisyon Eleksyon Eta a ki pa efikas 

nuizib pou ankèt serye sou vyolasyon lwa sou eleksyon yo. Refòm elektoral Gouvènè a pral enstale yon 

nouvo Konsèy Ranfòsman Prensipal Endepandan nan Komisyon Eleksyon yo ki ta mennen ankèt sou 

poukont li, enpoze sanksyon yo dirèkteman, epitou pouswiv moun nan lajistis ki vyole lwa sou eleksyon 

yo tankou yon DA, menmsi Komisyon an pa aji oswa bloke.  

 

Enskripsyon Davans Moun ki gen Laj Sèz oswa Disèt Ane: New York klase kòm 47yèm nan nasyon an 

nan enskripsyon elektè, avèk mwens pase 64% sitwayen kalifye ki enskri pou vote, ak nan enskripsyon 

pami jèn moun ki gen mwens laj pase pou lòt gwoup laj yo. Refòm Gouvènè a ap pèmèt moun ki gen laj 

16 zan ak 17 ane “enskri davans” pou vote. Lè yo vin gen laj 18 tan, moun ki enskri davans yo ap enskri 

otomatikman pou vote. 

 

Senplifikasyon Bilten: Bilten New York yo konplike anpil epi yo difisil pou konprann, sa ki lakòz konfizyon 

pou elektè yo ak liy moun ki long nan Jounen Eleksyon an. Refòm elektoral Gouvènè a pral amelyore 

modèl bilten yo pou asire bilten yo senp ak fasil pou konprann. 

 

Peryòd Pi Long pou Enskripsyon Elektè pou Ogmante Patisipasyon yo nan Eleksyon: Nan ane 2012, 

New York te klase kòm 44yèm eta na nasyon an nan patisipasyon nan eleksyon, avèk sèlman 54% moun 

ki kalifye pou vote ki vini nan biwo vòt yo. Kontribisyon nan fèb patisipasyon nan eleksyon se yon 

reyalite ki montre lis enskripsyon elektè nou yo fèmen 25 jou anvan eleksyon yo. Refòm Gouvènè a pral 

fèmen lis enskripsyon elektè yo dis jou anvan Jounen Eleksyon an alaplas 25 jou, pou pèmèt yon pi bon 

okazyon pou elektè yo enskri.  

 

Modènizasyon Pwosesis Bilten sou Deklarasyon pou Pi Bon pou Elektè yo: Dapre lwa ki la kounye a, si 

non yon elektè pa parèt sou lis elektè yo, li ka vote avèk yon bilten sou deklarasyon. Men, y ap konte 

bilten elektè a sèlman si elektè nan distri eleksyon kòrèk la. Refòm elektoral Gouvènè a pral asire elektè 

ki vote avèk yon bilten sou deklarasyon nan Jounen Eleksyon an jwenn vòt yo konte pou fonksyon yo 

kalifye pou vote yo menmsi yo pa nan distri kòrèk la. 

 

Pèmèt Kandida yo ak Elektè yo Chanje Enskripsyon Pati nan yon Mannyè Apwopriye: Pou kounye a, si 

yon elektè oswa yon kandida deside enskri nan yon pati politik, enskripsyon yo p ap valab jouk apre 

pwochen eleksyon an. Sa ap anpeche elektè yo patisipe nan eleksyon primè yo, epitou sa ap entèdi 

kandida posib yo antre nan pati politik ki gen liy yo vle pou kandida a. Refòm elektoral Gouvènè a pral 

mete yon pwen final nan egzijans sa a, epi olye sa, l ap asire enskripsyon yon elektè nan pati politik la 

antre anvigè twa mwa apre Komisyon Eleksyon yo resevwa aplikasyon an. 

Pou jwenn plis enfòmasyon sou Lwa sou eleksyon Gouvènè a, lejislasyon ki pwopoze a disponib la a ak la 

a (memorandòm pwojè-lwa a la a ak la a).  

 

Refòm nan Finansman Kanpay Elektoral:  

 

New York gen menm restriksyon ki pi fèb sou kanpay elektoral nan nasyon an, epi se gwo donè ak 

enterè espesyal ki domine eleksyon nou yo. Lejislasyon Gouvènè a pwopoze a ta bay refòm jeneral 

sistèm finansman kanpay elektoral eta a epi li ta redui enfliyans gwo donè yo nan eleksyon politik yo.  

 

Divilge Enfòmasyon nan New York: Lwa ki pi Sevè kont Divilgasyon nan Nasyon: Nouyòkè yo souvan pa 

konnen kimoun ki finanse kanpay elektoral yo oswa ki peye pou anons kanpay yo nan televizyon. Se 

paske, dapre lwa ki la kounye a, kandida yo ak gwoup fantòm deyò yo gen obligasyon pou divilge 

enfòmasyon yo sèlman chak peryòd, oswa jamè. Dapre refòm Gouvènè a, divilgasyon konplè ap 

obligatwa pou nenpòt anons k ap sipòte eleksyon espesyalman oswa ki lakòz yon kandida pèdi eleksyon 

an. Answit, tout kandida yo ak pati politik yo ap gen obligasyon pou fè konnen kontribisyon yo resevwa 

48 èdtan apre yo resevwa li.  

 

Finansman Piblik Kanpay Elektoral yo: New York klase kòm dènye eta nan nasyon an pou pousantaj 

popilasyon ki kontribiye nan yon kanpay elektoral. Kandida politik New York yo depannde gwo donè yo 

pi plis pase kandida ki nan lòt eta yo. Dapre refòm Gouvènè a, leta pral mete anplas yon sistèm 

finansman piblik k ap baze sou sistèm Vil New York kote kontribisyon yo jiska $175 dola ap vin ekivalan a 

$6 dola jiska $1 dola. Y ap mete limit serye anplas pou pwoteje kontribiyab yo.  

 

Pi Pitit Limit sou Kontribisyon yo ak Mankman yo Elimine: New York gen kèk nan limit kontribisyon ki pi 

wo nan nasyon an, pou pèmèt kèk donè rich kouvri nenpòt enfliyans pi piti donè yo. Refòm Gouvènè ap 

bese limit kontribisyon yo pou tout fonksyon eta a. Kontribisyon nan “kont afè entèn yo” ap limite a 

$25.000 dola chak ane, komite pati yo limite a transfè pou kandida sèl ti don yo (mwens pase $500 pou 

chak kontribisyon), sosyete yo limite a $1.000 dola chak ane, epi mankman LLC ap elimine yon fason pou 

yo trete LLC yo kòm sosyete alaplas kontribitè endividyèl. Yon tablo ki detaye limit kontribisyon yo dapre 

lwa ki la kounye a ak kontribisyon dapre refòm Gouvènè a pwopoze yo disponib la a.  

 

Itilizasyon Lajan Kontribisyon Kanpay Elektoral pou Bezwen Pèsonèl: Lwa New York konsènan fason yo 

kapab depanse lajan finansman kanpay elektoral la pami lwa ki pi neglijan nan nasyon an, paske lwa a 

pèmèt kandida yo ak ansyen ofisyèl piblik yo depanse lajan an pou afè pèsonèl yo san okenn vrè 

koneksyon nan kandidati a oswa nan fonksyon piblik la. Dapre refòm Gouvènè a, yo kapab itilize 

kontribisyon yo sèlman pou depans ki asosye dirèkteman nan eleksyon yo oswa nan fonksyon piblik yo. 

Depans pou avantaj pèsonèl kandida a oswa pou moun ki gen fonksyon an sèlman ta entèdi, epi yon lis 

long depans ki entèdi espesyalman ta fè pati nan lwa a. 

 

Pou jwenn plis enfòmasyon sou refòm finansman kanpay elektoral Gouvènè a, lejislasyon ki pwopoze a 

disponib la a (memorandòm pwojè-lwa a la a).  

Susan Lerner, Direktè Egzekitif, Common Cause/NY, di konsa, “Common Cause/NY jwenn ankourajman 

nan vizyon serye Gouvènè a poi refòm nan finansman kanpay elektoral la nan Eta New York, ki 

konsantre sou yon pake jeneral pou rezoud koripsyon piblik. Angajman Gouvènè a kontinye genyen pou 

fè refòm nan enfliyans egzajere lajan nan politik se yon bon jan angajman. Men, elektè yo bezwen tout 

fòs Lejislati k ap travay avèk Gouvènè a pou bay demokrasi yo merite a. Common Cause/NY, ansanm 

avèk Fair Elections Coalition, sipòte Gouvènè a nèt nan efò l ap fè pou reyalize yon gouvènman ki pi 

transparan, onèt ak responsab pou tout Nouyòkè yo.” 

 

Michael J. Malbin, Direktè Egzekitif, The Campaign Finance Institute, di konsa, “Pwopozisyon Gouvènè 

Cuomo devlope sou yon sistèm finansman ekivalan ti donè ki pwouve li efikas nan Vil New York. Rechèch 

CFI montre travay prim ankourajman yo pou fè kandida yo fè ti donè yo vin poto-mitan finansye kanpay 

elektoral yo. Depans yo ap vin fèb anpil. Èd sitwayen nòmal yo ki jwe yon wòl ki trè enpòtan nan 

gouvènman yo se yon repons enteresan pou Citizens United, sitou lè li melanje avèk divilgasyon modèn 

ak ranfòsman efikas.”  

 

Dick Dadey, direktè egzekitif Citizens Union, di konsa, “Gouvènè Cuomo mete anplas yon pwopozisyon 

pou refòm jeneral finansman kanpay elektoral ki se yon bon jan diplis nan ogmantasyon diskisyon piblik 

ak klamè finansman piblik kanpay elektoral nou yo. Nan tan ki rete ant kounye ak fen sesyon an, dirijan 

politik eta nou an bezwen elimine diferans yo ak reyalize vrè refòm finansman kanpay ki serye. Avèk 

pwojè-lwa pwogram Gouvènè a ki ajoute nan lòt mezi anti-koripsyon li a, atant Nouyòkè yo espere pi 

plis dirijan nou yo pral travay pou elimine kilti koripsyon an ki simaye nan gouvènman eta a pandan twò 

lontan.” 

 

Lawrence Norden, Direktè Adjwen Pwogram Demokrasi nan Brennan Center for Justice, di konsa, 

“Governor Cuomo idantifye sistèm finansman kanpay elektoral New York ki la kounye a kòrèkteman 

kòm yon sous prensipal koripsyon. Li bay twòp pouvwa nan enterè espesyal epi li kite sitwayen nòmal yo 

avèk yon ti enfliyans ak reprezantasyon nan gouvènman an. Nou bat bravo pou Gouvènè a poutèt li 

entwodui yon pwojè-lwa jeneral, ki gen ladan pi piti limit kontribisyon yo, pi piti finansman piblik, plis 

transparans, ak ranfòsman serye. Nouyòkè tout pati politik yo sipòte bon jan refòm sa yo. Moman pou 

bay eskiz yo fini. Okenn dirijan lejislatif oswa konferans pa ta dwe gen pouvwa veto sou yon zafè 

enpòtan konsa. Nou espere travay avèk Gouvènè Cuomo pou mete refòm enpòtan sa yo nan New York.” 

### 

